
Mikil uppbygging er í gangi um
þessar mundir í ferðaþjónustu í
Fjarðabyggð. Bjartsýni ríkir hjá
fyrirtækjum á svæðinu eins og hjá
öðrum í þessari atvinnugrein og
fjölgar gistirýmum verulega í ár.

Skóflustunga var tekin á laug-
ardag að þremur nýjum húsum í
eigu Ferðaþjónustunnar Mjóeyri á
Eskifirði. Sævar Guðjónsson, eig-
andi, tók skóflustunguna og stefnt
er að því að byggja þrjú hús til við-
bótar á næsta ári. Þá verða þau
hjón, Sævar og Berglind, komin
með ellefu hús fyrir gesti ásamt
herbergjum sem þau eru með á efri
hæð íbúarhússins á Mjóeyri, sem
byggt var 1895, og í gistiheimilinu
Öskju, sem er í gamla hluta Hlíð-
arendans á Eskifirði.

Á Reyðarfirði er mikil uppbygg-
ing í gangi hjá Hótel Austur og Hjá
Marlin. Meðal annars er Marlin að
breyta Valhöll, gömlu húsi á

Reyðarfirði, í gistirými og sömu-
leiðis húsnæði sem áður hýsti m.a.
Húsgagnaverslunina Hólma. I sum
ar verða um 200 gistirými í boði
bara á Reyðarfirði.
íbúðahótel í kaupfélaginu

í Neskaupstað eru athafnamenn
að koma hótelrekstri af stað í
gamla kaupfélaginu Fram í sam-
vinnu við Samvinnufélag útgerð-
armanna í Neskaupstað og Síld-
arvinnsluna. Hótelið hefur fengið
nafnið Hildibrand Hótel, en það
verður í húsnæði sem m.a. hýsti
starfsemi Kaupfélagsins Fram á
Norðfirði.

Hótelið verður íbúðahótel með
fimmtán íbúðum sem taka 4-8
manns í gistingu, að því er greint
var frá á austurfrett.is. Auk þess
verða innréttuð fimm tveggja
manna herbergi í gamla bak-
aríshlutanum. Á neðstu hæðinni

verður Kaupfélagsbarinn, sjáv-
arréttabistró og grill.
Lokasprettur hjá Minjavernd

Minjavernd er á lokasprettinum
með að breyta Franska spítalanum
á Fáskrúðsfirði og verður nýtt hótel
opnað þar í byrjun maí. Franski
spítalinn á Fáskrúðsfirði var reistur
árið 1903 og tekinn í notkun 1904.
Hann var einn J)riggja spítala sem
byggðir voru á íslandi af franska
ríkinu til að þjóna fjölda franskra
fiskimanna sem stunduðu veiðar við
landið.

Minjavernd hf. tók 2008 ákvörðun
um að endurbyggja húsið og fleiri
hús sem Frakkar reistu á Fáskrúðs-
firði. Fosshótel hafa leigt hótelhluta
frönsku húsanna og Fjarðabyggð
hefur leigt hluta þeirra fyrir sýn-
ingu um veiðar Frakka. Húsin verða
öll tekin í notkun fyrir hótel, sýn-
ingu og kapellu nú í vor. aij@mbl. is

Uppbygging í Fjarðabyggð
# Mikil fjölgun gistirýma • Hildibrand í Neskaupstað
# Marlin á Reyðarfírði # Frönsku húsin á Fáskrúðsfírði

Eskif jörður Byrjað var að grafa fyrir þremur smáhýsum til viðbótar á Mjóeyri á laugardag.


